
    шўрваси 
       татимайди"ми?“Ётиб қолгунча, 

отиб қол” 
қабилида иш ФФарғона шаҳридаги “Марказий деҳқон 

бозори” маъмурияти нарх-навонинг 
барқарорлиги ва хавфсизлигини таъ-
минлаш мақсадида ўтган йилнинг 10 
декабридан бошлаб ҳудудда ташкил 

этган арзонлаштирилган озиқ-овқат ярмаркаси 
вилоят маркази аҳолиси ва меҳмонларига хиз-

мат кўрсатмоқда. Бу савдо расталарида кунда-
лик эҳтиёж учун зарур бўлган ёғ, гўшт, дук-

какли, полиз, сабзавот ва бошқа қишлоқ 
хўжалиги маҳсулотлари сотиляпти.

Давоми 3-бетда

тутадиган айрим “уддабурон”лар томонидан 
озиқ-овқат маҳсулотларига аҳоли талаби 
ошган паллада нархларни сунъий равишда 
ошириб юбориш 
ҳолатлари учраб 
туради. Айниқса, 
қиш фаслининг 
шу кунларида.

Ўзбекистон Республикаси  
Президентининг 2018 йил  
1 ноябрдаги “Халқаро ҳунар-
мандчилик фестивалини ўтка-
зиш тўғрисида”ги ҳамда 2021 
йил 23 августдаги “Халқаро ку-
лолчилик форуми ва кулолчилик 
маҳсулотлари кўргазма-савдосини 
ўтказиш тўғрисида”ги қарорлари 
асосида жорий йилнинг сентябрь ойи- 
да Қўқон шаҳрида учинчи Халқаро 
ҳунармандчилик фестивали ва унга уйғун 
ҳолда Риштон туманида Халқаро кулолчи-
лик форуми ўтказилиши режалаштирилган.

Марғилон шаҳрида яшовчи Аъзамжон Ота- 
жановнинг отаси катта фарзандла-
рига алоҳида хонадонлар сотиб олиб 
бергач, Марғилон шаҳар, Баҳовуддин 

Нақшбандий кўчаси, 88-уйни кенжаси Аъзамжонга 
ҳадя қилиб берганди. Орадан йиллар ўтиб, укаси-
нинг хорижда эканидан фойдаланган акаларидан 
бири ўзига таниш бўлган нотариус орқали мазкур 
уйни ўз номига “расмийлаштириб” олади. Аъзамжон 
оиласи бағрига қайтганида, 
уйсиз қолганини билди. 2013 
йилдан буён ўз ҳуқуқини 
ҳимоя қилиб, бир неча бор 
судга мурожаат қилди. Бироқ 
даъвоси қаноатлантирилмади. 

АСЛОНОВ 
ШОҲИДБЕК ФАРҲОДОВИЧ – 
Фарғона вилояти ҳокимлиги 

муассислигидаги “Янги 
Фарғона" – “Новая Фергана” 
газеталари таҳририяти бош 

муҳаррири этиб тайинланди. Бу 
ҳақида вилоят ҳокимининг те-
гишли қарори қабул қилинди.
 
Шоҳидбек Аслонов 1986 йилда 

Сўх туманида туғилган. Ўзбекистон 
миллий университетини тамомла-
ган. Дастлабки меҳнат фаолиятини 
2009 йилда Тадбиркорлар ва ишби-
лармонлар ҳаракати – Ўзбекистон 
Либерал-демократик партияси Сўх 
тумани кенгашида бошлаган.  Кен-
гаш ҳузуридаги “Сиёсий таълим 
маркази” директори ўринбосари, 
“Маънавият” газетаси бўлим мудири 
вазифаларида фаолият олиб бор-
ган. 2015 йилдан 2020 йилга қадар 
Аҳмад Фарғоний номидаги Фарғона 
вилояти ахборот-кутубхона мар-
кази директори бўлган. 2020-2022 
йилларда Ахборот ва оммавий ком-
муникациялар агентлиги  вилоят 
бошқармаси бошлиғи лавозимида 
ишлаган.

Тайинловга қадар вилоят 
ҳокимининг ёшлар сиёсати, иж-
тимоий ривожлантириш ва маъ-
навий-маърифий ишлар бўйича 
ўринбосари котибияти мудири вази-
фасида хизмат қилиб келаётган эди.

ТАҲРИРИЯТДАН: “Фарғона 
ҳақиқати” газетаси ижодий 
жамоаси Шоҳидбек Аслоновни 
янги лавозимга тайинлангани 
билан табриклаб, унинг фаоли-
ятига муваффақиятлар тилай-
ди. Шу билан бирга алоҳида 
таъкидлаймизки, “Фарғона 
ҳақиқати” ва “Янги Фарғона” 
газеталари рақобатчи нашрлар 
эмас. Ҳар иккала таҳририят 
Ўзбекистон ички ва ташқи 
сиёсатини халққа етказишдек 
масъулиятли вазифани бажа-
ради. Шундай экан, келгусида 
кучларимизни бирлаштириб, 
аҳил-иноқ ва ҳамкорликда иш-
лаймиз, деган умиддамиз.

Расулжон 
МИРЗААҲМЕДОВ,

Ўзбекистон 
"Ҳунарманд"  

уюшмаси раиси

Сайёр қабул:
МУРОЖААТЛАР ҲУҚУҚИЙ ЕЧИМ ТОПДИ 

Фарғона шаҳрида 
Ўзбекистон Республикаси 

Олий Суди, Бош прокуратура-
си, Ички ишлар, Адлия ва-

зирликлари, Солиқ қўмитаси 
ва яна бир нечта республика 
идоралари раҳбарларининг 
аҳоли мурожаатлари билан 

ишлаш, уларни қийнаб кела-
ётган муаммоларга ҳуқуқий 

ечим топиш мақсадида сайёр 
қабули бўлиб ўтди.  

ДУНЁ 
ҲУНАРМАНДЛАРИ 
ЯНА ҚЎҚОНГА 
ЙИҒИЛАДИ

Тайинлов

ЁШЛАР 
САНОАТ ВА 

ТАДБИРКОРЛИК 
ЗОНАСИ: 

ИҚТИСОДИЙ 
РИВОЖЛАНИШ 

ЙЎЛИДА

АЛИШЕР НАВОИЙ 
ТАВАЛЛУДИНИНГ 

584 ЙИЛЛИГИ 
ОЛДИДАН

СЎХ 
ЗАЪФАРОНИ 

ҚУВАЙТГА 
ЙЎЛ ОЛДИ 

НАВОИЙ 
ЖОМИДАН 
ТОМЧИЛАР

Ў з навбатида, ёшлар-
нинг стартап-лойиҳа-
лари рўёбга чиқишига 
кўмаклашиш асносида, 
“дафтар”ларга киритил- 
ган, вақтинча ишсиз 

йигит-қизларнинг доимий иш билан 
таъминланишига кенг йўл очилди. 

Эътиборлиси, бу ерда фаолият 
юритаётган ёш тадбиркорлар ўз ин-
новацион ишланмаларини ишлаб 
чиқаришга жорий этиб, йирик сано-
ат корхоналари билан кооперация 
алоқаларини ўрнатди. 

Ташқи бозорларда талаб катта 
бўлган ва импортнинг ўрнини бо-
сувчи, юқори қўшилган қийматли 
тўқимачилик маҳсулотлари, иситиш 
қозонлари, экологик жиҳатдан хавф-
сиз кимё воситалари, автомобиль 
қисмлари, замонавий қурилиш мате-
риаллари ишлаб чиқарилмоқда. 

– Мазкур саноат ва тадбиркорлик 

Фарғона шаҳрининг Қиргули мав- 
зесидаги 3 гектар майдонда жой- 
лашган “Ёшлар саноат ва тадбир- 
корлик зонаси”да ижтимоий-иқти- 
содий ривожланиш жадал тус ол- 
моқда. Бу ерда қиймати 40,4  
миллиард сўм бўлган 12 та лойи-
ҳанинг тўлиқ ишга туширилиши 
натижасида 200 га яқин иш ўрни 
яратилди. 

Farg'ona  aqiqati

зонаси ёш бизнес вакилларига эъти-
бор ва рағбат, имконият ва имтиёз-
лар бериш билан бирга, илғор ташаб-
бус ва ғояларини қўллаб-қувватлаш 
йўлидаги яна бир муҳим қадам бўлди, 
– дейди вилоят ҳокимлиги ҳузуридаги 
Кичик ва ёшлар саноат зоналарини 
бошқариш бўйича ягона дирекцияси 
масъул ходими Мирзағолиб Камолов. 
– Ҳозирда саноат зоналарида фао-
лият юритаётган тадбиркорларнинг 
аввал муқим ишлаб чиқариш жойи 
бўлмаган. Эндиликда улар барча 
инфратузилмага эга бўлган шароит-
да ишлаш баробарида, асосий эъти-
борни маҳсулот рақобатбардошлиги 
ва экспорт ҳажмини оширишга 
қаратишмоқда.

Баҳодиржон Маҳмудов раҳбарлик 
қилаётган “Petro мax oil trade” масъ-
улияти чекланган жамияти техник 
мотор мойлари ва автомобилларнинг 
пластик қисмлари ишлаб чиқариш  

билан шу- 
ғулланмоқда. 

Т а д б и р к о р г а  
“Ёшлар саноат ва тад-

биркорлик зонаси”дан 10 
сотих ер ажратилган. Йиллик иш-
лаб чиқариш қуввати 920 миллион, 
қиймати 1 миллиард 150 миллион 
сўмлик лойиҳанинг амалга оширили-
ши туфайли жамиятнинг 7 турдаги 
маҳсулотлари ички ва ташқи бозорда 
харидоргир бўлмоқда. 

– 15 нафар ишчимизнинг 7 нафари-
ни “Ёшлар дафтари”га киритилганлар 
ташкил этади, – дейди тадбиркор. – 
Қолаверса, хорижда ишлаб қайтган 
ёшлар учун ҳам иш ўрни яратиб 
келмоқдамиз.

Тадбиркор Алишер Умарчаевнинг 
таъкидлашича, у 60 сотих ер майдо-
ни учун шартнома асосида ҳар йили 
3 миллион 800 минг сўм миқдорида 
ижара тўлови тўлайди, холос. “Enjoy 
textile” масъулияти чекланган жа-
миятининг 2029 йилга қадар солиқ 
тўловларидан озод этилгани унга жу-
да қўл келди. 

Илгарилари корхона кунига трико-
таж чиқиндиларидан 2-3 тонна саноат 
пахтаси ишлаб чиқарган бўлса, энди-
ликда дастгоҳлар сони кўпайтирилиб, 
кунлик ишлаб чиқариш ҳажми 7 тон-
нага етди. Маҳсулот ички бозорда, 

шунинг -
дек, Рос- 

сия, Қозо-
ғистон, Тожи- 

кистон давлат-
ларида сотиляп-

ти. 
Тадбиркор ҳудудда 

яна бир лойиҳа – пис-
тани қадоқлаб сотишни 

ҳам йўлга қўйди. “Нур ди-
ёр ёғдуси” бренди остида асо-

сан Афғонистон, Қирғизистон дав-
латларига экспорт қилинаётган 
маҳсулотларнинг қадоқланишидан 
харидорга ўз вақтида етиб боришига 
қадар бўлган жараёнлар укаси Жамо-
лиддин Умарчаевнинг зиммасида. 

Шу кунларда ака-ука ишбилар-
монлар металлни қайта ишлаш 
ҳамда қурилиш материаллари ишлаб 
чиқариш лойиҳаси устида изланиш-
лар олиб боришмоқда. 

Зафаржон Ҳожиматов “Ёшлар са-
ноат ва тадбиркорлик зонаси”даги 10 
сотих ерда тадбиркорлик қилаётган 
бизнес вакилларидан бири. У асос 
солган “Гофра маҳсулотлари” масъу-
лияти чекланган жамияти иқтисодий 
ривожланиш бўсағасида турибди. 

Тадбиркорнинг ташаббуси билан 
маҳсулотлар тури кенгайиб, гофрадан 
ташқари, турли хилдаги қадоқлаш 
қутилари 25 нафардан зиёд ишчи ёш-
лар томонидан тайёрланмоқда. 

Корхонанинг лойиҳа қиймати 
5 миллиард сўмни ташкил эта-
ди. Маҳсулотлар асосан экспортга 
мўлжалланган. 

Жорий йилда “Ёшлар саноат ва 
тадбиркорлик зонаси”да фаолият 
юритаётган 10 дан зиёд ёш тадбир-
корлар томонидан 1150 минг АҚШ 
долларилик маҳсулотлар экспортга 
чиқарилиши кўзда тутилган.

Муаттар 
МАҲМУДОВА.

Ҳунармандчилик фестивалида мам-
лакатимизнинг 700 нафар ҳамда 50 
дан зиёд хорижий давлатдан 150 на-
фар ҳунармандлар иштирок этиши 
кўзда тутилмоқда.

Халқаро миқёсдаги тадбирнинг Қў- 
қон шаҳрида ўтказилаётгани бежиз 
эмас. Чунки, ушбу шаҳар қадим- 
қадимдан ҳунармандчилик ривож- 
ланган маданий марказлардан  
бири бўлиб келган. Бу ерда ҳунар-
мандчилик ва халқ амалий санъ-
атининг турли йўналишлари юк-
сак даражада тараққий этган. 
Уста-шогирд анъаналари, оилавий 
сулолалар ҳунармандчиликнинг сир- 
асрорларини аждодлардан ав-
лодларга етказиб келмоқда. Бу-
гунги кунда ҳам миллий анъана 
изчил ривожланмоқда. Хусусан, 
ёғоч ўймакорлиги, қоғозгарлик, 
чилангарлик, заргарлик каби 

Ўтган куни Аъзамжон Отажонов сайёр қабулда бўлди. Бу-
ни қарангки, уни узоқ йиллардан буён ечимини топмаётган 
муаммоси шу куннинг ўзида ҳал этилди. Нотариусда “расмий-
лаштирилган” уй ҳужжатлари экспертизадан ўтказилганида, 
қалбакилаштирилгани, ҳадя шартномаси ўз кучида экани 
аниқланди. Шу тариқа, мурожаатчининг эгалик ҳуқуқи таъмин-
ланди. 

– Уйни қайтариб олиш мақсадида югур-югур қилиб юрган кез-
ларим турмуш ўртоғим вафот этди, қизим билан анча вақт уй-
сиз қолдик, қанча вақтимизни, соғлиғимизни бой бердик. Мана 
ниҳоят ҳақиқат қарор топди. Бунинг учун мутасаддиларга ўз мин-
натдорчилигимни билдираман, – дейди у.

Фарғона шаҳрида яшовчи Муҳаббатхон Бойболаева Ўзбекистон 
Ташқи иқтисодий фаолият миллий банкининг Фарғона вилояти 
филиалидан кредит олиб, давлат шерикчилиги асосида хусусий 
мактабгача таълим ташкилоти ташкил этган эди. “Covid-19” пан-
демияси туфайли боғча фаолияти вақтинча тўхтатилди. Мам-
лакатимизда бу даврда кредит маблағларини қайтаришда тад-
биркорларга қатор имтиёзлар берилди. Вақт ўтгач, Муҳаббатхон 
опага имтиёзли давр қўлланилмагани маълум бўлди. Шу сабабли 
суд қарори билан тегишли қарзни ундириш белгиланди. Сайёр 
қабул жараёнида унинг суд қароридан норози бўлган мурожаати 
ижобий ҳал этишга йўналтирилди.

– Тошлоқ туманидан келдик, – дейди Сапурахон Хонтўраева. 
– Турмуш ўртоғим майда безорилик содир этгани ҳолда 27 ян-
варь куни суд қарори билан 15 суткага озодликдан маҳрум этил-
ди. У ўзини қамоққа олинадиган даражада айб иш қилмаган деб 
ҳисоблайди. Шундан сўнг мен бу қарордан норози бўлиб, сайёр 
қабулга келдим. Мурожаатим назоратга олинди. 

Сайёр қабулга келган фуқаролар муаммоларининг асосий 
қисми қабул жараёнида ижобий ҳал этилди. Ўрганиш жараё-
ни маълум вақт талаб этадиган масалаларни қонуний тартибда 
кўриб чиқиш юзасидан масъуллар бириктирилиб, ижроси бўйича 
муддат белгиланди. 

Республика ишчи гуруҳининг минтақавий сайёр қабуллари ви-
лоятимизнинг бошқа шаҳар ва туманларида ҳам бўлиб ўтди. 

Маҳиёра БОЙБОБОЕВА.

Сайёр қабул:
МУРОЖААТЛАР 
ҲУҚУҚИЙ ЕЧИМ 
ТОПДИ

ДУНЁ 
ҲУНАРМАНДЛАРИ 
ЯНА ҚЎҚОНГА 
ЙИҒИЛАДИ

ҳунармандчиликнинг кўплаб турлари 
равнақ топмоқда.

Биринчи Халқаро ҳунармандчилик 
фестивалининг ўтказилиши Қўқон 
шаҳрига сайёҳлар оқимини 10 баро-
барга, ҳунармандлар сонини 3,5 ба-
робарга, меҳмонхоналар бунёд эти-
лишини 2,5 баробарга оширди. 

 Жаҳон Ҳунармандчилик кенгаши-
нинг 2019 йил 23 июлдаги қарорига 
кўра, Қўқон шаҳрига ёғоч ўймакорлиги 
бўйича “Жаҳон ҳунармандлари 
шаҳри” мақоми берилган. Шунингдек, 
Бухоро ҳамда Марғилон шаҳарлари 
шундай мақомга эга. Халқаро ташки-
лотнинг бундай эътирофи юртимизда 
ҳунармандчилик қадимдан бой анъ-
аналар асосида ривожланиб келаёт-
ганлигини кўрсатади. 

Бўлажак, учинчи Халқаро ҳунар-
мандчилик фестивалига иқтидорли 
ҳунармандлар ва истеъдодли ёш-
ларни жалб қилиш мақсадида “Мен 
Қўқонга бораман” шиори остида икки 
босқичдан иборат кўргазма ва кўрик-
танлов ташкил этилади. Биринчи 
босқич – туманлар (шаҳарлар) бўйича 
март ойида ташкил этилади ва икки 

минг нафарга яқин ҳунармандлар 
иштирок этиши кўзда тутилган. Ик-
кинчи босқич – Қорақалпоғистон 
Республикаси, вилоятлар ва Тош-
кент шаҳри бўйича апрель ойида 
бўлиб ўтади. Унда минг нафарга яқин 
ҳунармандлар иштирок этиши режа-
лаштирилган.

Фестиваль доирасида бир қатор 
маданий тадбирлар, фестиваль иш- 
тирокчиларининг тантанали юриш- 
лари, маҳаллий ва хорижий ҳунар- 
мандларнинг маҳсулотлари кўргазма- 
савдоси, илмий конференция, мат- 
буот анжуманлари, хорижий ва  
ўзбекистонлик ҳунарманд-дизайнер-
лар иштирокидаги модалар намойи-
ши, халқ сайиллари, қўғирчоқбозлик 
ва дорбозлик томошалари, вилоят-
лар фольклор жамоалари ва санъат-
корларнинг концерт дастурлари, ош 
танловлари, маҳаллий ва хорижий 
ҳунармандларнинг маҳорат дарс-
лари, Қўқон шаҳрининг маданий-
кўнгилочар жойлари ва туристик 
маршрутлари бўйлаб саёҳатлар 
ўтказилади.

Халқаро Ҳунармандчилик фестива-

ли низомига асосан, тадбир доирасида 
маҳаллий ва хорижий ҳунармандлар 
ўртасида кўрик-танлов бўлиб ўтади. 
Уларнинг маҳоратини юқори мала-
кали мутахассислар, таниқли санъат 
ва маданият арбоблари, олимлар, 
тадқиқотчилар, амалиётчилар, шу-
нингдек, иштирокчи давлатларнинг 
соҳалар намояндаларидан иборат 
халқаро ҳайъат баҳолаб боради. 

Ҳайъат ҳунармандларнинг маҳсу-
лотлари кўргазмаси ва маҳорат дарс-
ларини 5 та номинация – “Энг ях- 
ши ҳунарманд”, “Энг ёш ҳунарманд”, 
“Энг яхши ҳунармандчилик мактаби 
устаси”, “Қадимий сулола давомчиси” 
ва “Қадимий ҳунармандчилик турини 
тиклаган ҳунарманд” номинациялари 
бўйича баҳолайди. Худоёрхон ўрдаси 
майдонида ғолиб ва совриндорларни 
тантанали тақдирлаш маросими ва 
гала-концерт бўлиб ўтади.

Шунингдек, мазкур фестивал-
га уйғун ҳолда Риштон туманида 
Халқаро кулолчилик форуми ташкил 
этилади. 

Таъкидлаш жоизки, Риштон қа-
димдан Марказий Осиёдаги сир-

ланган сопол буюмлар маркази 
ҳисобланади. Ўрта асрларда карвон 
йўллари чорраҳасида жойлашган ту-
ман тез суръатларда ривожланиб, 
Буюк Ипак йўлидаги асосий тўхташ 
жойи ҳамда савдо-сотиқнинг муҳим 
манзилига айланган. Моҳир кулоллар 
томонидан тайёрланган маҳсулотлар 
ўзининг дизайни, табиий ранги, 
қалампир нусхали нақшларга бойли-
ги билан ажралиб турган ва жуда ха-
ридоргир бўлган. Кейинчалик кулол-
лар чинни ишлаб чиқариш усулини 
Қошғар ва Эрон давлатидан ўрганиб 
келишган. 

Риштон буюмлари, миниатюра-
лари жаҳондаги санъат шайдола-
ри орасида катта шуҳрат қозонган. 
Ўзига хос кулолчилик санъати асар-
лари АҚШ, Буюк Британия, Фран-
ция, Польша, Швеция, Ироқ, Эрон, 
Миср каби мамлакатларда бўлиб 
ўтган халқаро кўргазма ва ярмарка-
ларда намойиш қилиниши ва жаҳон 
оммаси эътирофига сазовор бўлиши 
ҳамюртларимизнинг ноёб истеъдоди-
дан далолат беради.

Мазкур форумда мамлакати-

мизнинг 14 та ҳудудидан 100 на-
фар ҳамда 20 та давлатдан 40 
дан зиёд моҳир кулоллар ишти-
рок этиши белгиланган. Бу тад-
бир доирасида ҳам халқаро ил-
мий-амалий анжуман, энг сара 
асарлар кўргазмаси, маҳаллий ва 
хорижий кулоллар маҳсулотлари 
кўргазма-савдоси, “Кошинпазлик 
– ютуқ ва муаммолар ҳамда кулол-
чилик маҳсулотларининг ишлаб 
чиқилиши, экспорти соҳасидаги 
муваффақиятлар ва тўсиқлар” мав-
зусида давра суҳбати ўтказилади. 
“Энг яхши кулол”, “Энг яхши ку-
лолчилик мактаби устаси”, “Ку-
лолчилик бўйича қадимий сулола 
давомчиси”, “Қадимий анъаналар-
ни қайта тиклаган кулол”, “Энг ёш 
маҳоратли кулол”, “Энг моҳир аёл 
кулол” номинациялари ғолиблари 
аниқланади ва улар махсус дип- 
лом, пул мукофоти билан тақ-
дирланишади.

Ишончимиз комил, бу галги 
Халқаро ҳунармандчилик фестива-
ли ва кулолчилик форуми ҳам халқ 
сайли сифатида, байрамона ўтади. 

Бошланиши 
1-бетда.

Бошланиши 
1-бетда.

ЯХШИ БАЙТНИНГ ЖАВОБИН авоий устози Жомийга 
бағишлаб “Туҳфат ул-
афкор”, яъни фикрлар 
туҳфаси номли ажо- 
йиб қасида ёзган бўлиб, 
асар ҳазратга жуда 

манзур бўлган экан. Ҳамманинг тилида ўша 
қасида байтлари қайта-қайта айтилар, мух-
лислар ёд олиб ўқиб юришарди. 

Пойтахт Ҳирот шаҳри. Подшоҳ Ҳусайн 
Бойқаронинг ўғли  шаҳзода – Кичик Мирзо 
ҳам қасидадан қаттиқ таъсирланган эди. Кун-
лардан бир куни у ўша машҳур асардан бир 
байтни алоҳида кўчириб, Самарқанд шаҳрида 
яшаётган Хожа Аҳрор валий ҳузурига юборди:

Як назар фармо, ки мустасно 
  шавам з-абнои жинс,
Саг чу шуд манзури Нажмиддин 
  сагонро  сарвар аст.

Таржимаси:    

Ё пирим, бир назар қилинг, 
  тенг-туш олдига тушай,
Нажми Куброга манзур ит 
  бўлмиш итлар бошчиси.

Бу байтни яхши англаб олиш учун ҳиссий 
чекиниш қилишга тўғри келади.

Шу ерда пир билан мурид ўртасидаги муно-
сабатлар ҳақида озгина сўзламасак бўлмайди. 
Нақшбандийлар эътиқодига кўра, Оллоҳнинг 
яқин дўсти бўлмиш пирнинг сирли назари-
да илоҳий нур бор. Бу нур қалбларга даво 
бўлгувчи доридир. Бу нур билан тоғларни 
ўрнидан қўзғатиш мумкин. Мухлис пиридан 
бир тилак сўрайди, ул зот маънавий қувват би-
лан тилакка етказади. Оллоҳ ўз дўстининг ти-
лагини бўш қайтармайди. Пирнинг ҳиммати ва 
назари билан мақсадга етиш мумкин бўлади. 

Бир валий комил пир назарининг таъсири 
ҳақида шундай мисол келтиради. Шайхлар-
нинг назари тошбақанинг назарига ўхшашдир. 
Тошбақа тухум қўйиб бўлгач, бир оз ортига 
тисарилади. Тухумига бир муддат тикилиб 
туради, кейин уни қум ёки тупроққа кўмиб 
қўяди. Ўша қараш тухумни етилтиришга ета-
ди. Вақт-соати келгач, боласи тухумни ёриб 
чиқади. Пирнинг назари эса қалбни пишира-
ди, мухлис ўзлик қобиғини ёриб чиқади.

Бир қудсий ҳадисда шундай дейилади: 
“Мен қулимни севдимми, уни эшитар қулоғи, 
кўрар кўзи, тутар қўли, юрар оёғи бўламан. 
У мен билан кўради, мен билан эшитади, мен 
билан ушлайди, мен билан юради. У мендан 
нима сўраса бераман, менга сиғинса ҳимоя 
қиламан”. Ҳа, Ҳақ дўстлари шундай юксак 
давлатга эришиб, маънавий ваколат олар 
эканлар.

Энди ҳазрат Нажмиддин Кубро воқеасига 

АЛИШЕР НАВОИЙ 
ТАВАЛЛУДИНИНГ 

584 ЙИЛЛИГИ 
ОЛДИДАН

емурийлар салтанати даврининг 
икки мутафаккир сиймоси – Мир 
Алишер Навоий билан Нуриддин 
Абдураҳмон Жомий бир-бирига 
устоз-шогирд, сирдош дўст, фикр-
дош бўлганлар. Улар “Барои Ҳақ 
паноҳи халқ бошй”, яъни “Оллоҳ 
учун улус паноҳи бўлғил”, деган 
олижаноб шиорга амал қилишган.  

Икки буюк зот ҳаётда ҳам, ижод майдонида ҳам 
бир-бирини рағбатлантириб, янги асарлар яра-
тишга илҳом бериб яшаганлар. Биз уларнинг улуғ 
дўстлик китобини ўқиб, “Навоий жоми – Жомий на-
воси”  номли таржима рисоласи тайёрладик. Қуйида 
шу китобдан бир парчани эътиборингизга ҳавола 
этамиз.

Навоий 
ЖОМИДАН 

ТОМЧИЛАР

келамиз. Ул зотнинг бир ўғли бўлиб, ота-
сига бўйинсунмас экан. Бундан ота-она 
жуда изтиробга тушибди. Бечора она нима 
қиларини билмай, охири эрига шундай деб 
ёлворибди: "Хожам, эл-улусга фойдангиз 
тегмаган кун йўқ. Бетаъсир ўғлимизга ҳам 
бир нарса қилинг, ортиқ уятга қўймасин". 
Ота ўйлай-ўйлай шундай дебди: "ундоқ 
бўлса, ўғлимиз бу оқшом боғдаги анави 
оғоч остида қилт этмай ўтирсин". 

Она ўғлига вазиятни тушунтириб, ўша 
оғоч остида миқ этмай ўтиришни тайин-

лабди. Кеч кирибди. Ўғил айтилган оғоч 
остида бир оз ўтирибди, аммо кўп ўтмай 
зерикиб туриб кетиб қолибди. Шу пайт 
бир дайди ит келиб, ҳалиги оғоч остига 
келиб чўнқайибди. Нажмиддин Кубро ўша 
лаҳзада оғоч томонга назарларини солиб-
ди. Дам ўтмай итнинг аянчли вовуллагани 
эшитилибди. Жонивор боғни бузиб юборгу-
дек ҳурганча қоча бошлабди. Не кўз билан 
кўришсинки, бошқа итлар ҳалиги итнинг 
ортидан эргашибди. Охири ўша итни ўраб 
олиб, теграсида тек қотиб туришибди. Ора-

дан уч кун ўтиб, ўша ит ўлибди. Нажмиддин 
Кубро айтибдиларки, “Бул итни кўминглар. 
Оллоҳ таоло ишқининг ўти унинг ичини 
ёқиб юборди. Шунинг учун ўлди”. 

Кичик Мирзонинг Навоий байтини ўртага 
қўйиб, Хожа Аҳрор валийдан тилак ти-
лаш воқеаси халқ ичига ёйилиб, тур-
ли шов-шувларга сабаб бўлди. Кишилар 
шаҳзоданинг қилган ишини мақташиб, 
ҳаққига дуо қилишарди. Улар Навоий ёзган 
байтнинг чуқур маъносига тан беришиб, 
“Ажойиб иш бўпти-да” дейишарди. Байт яна 

янги маъно касб этиб, кундан-кунга эл оғзида 
овоза бўларди. Кичик Мирзога ёққан байт На-
воий шуҳратини янада ошириб юборди. 

Ўша давр олим ва шоири бўлмиш Мир 
Сарбараҳна Навоийнинг олдига келиб, 
тортишмоқчи бўлиб эътироз билдирди: 
“Сиз байтда ўзингизни паст, кичик олиб, ит-
га ўхшатибсиз. Бу гап тенг-тушларингизга 
ҳам тегиб кетади. Мабодо гап эгасини топ-
гудек бўлса, улар ор-номус қилиб, яхши 
қабул қилишмайди, деб қўрқаман. Киши 
кичиккўнгиллик қилиб, ўзини итга ташбиҳ 
қилса, бундан жамоатга ҳам ҳақорат етгай, 
хулласи калом яхши эмас”.

Мир Алишер  унга жавоб бериб, шундай де-
дилар: "Ўзимни итга ўхшатишим камтарлик 
эмас, балки нафсим итини жиловлашга ури-
нишдир. Тенг-тушларим деганда сизни эмас, 
кўча-кўйдаги бошқа дайди итларни айтган-
ман". 

Мир Сарбараҳна бу гаплардан таъсирла-
ниб, йиғлаганча шоирни дуо қила кет-

ди.  
Бўлиб ўтган гаплар эл ора-
сига жуда тез ёйилди. 
Воқеадан хабар топган 
ҳазрат Жомий завқланиб 
дедиларки, “Ўша байт-
нинг ўзи жуда яхши байт 
эди, жавоби ундан ҳам 
яхшироқ чиқибди. Нур 
устига нур”. 

Толибжон 
НОСИРОВ. 

ЭЙ САБО, ҲОЛИМ БОРИБ… 

Эй сабо, ҳолим бориб сарви хиромонимға айт, 
Йиғларимнинг шиддатин гулбарги хандонимға айт.
  
Буки анинг аҳд-у паймониға мен ўлсам дағи,
Яхши фурсат топсанг, ул бад аҳд-у паймонимға айт.  
  
Буки анинг зулфи зуннорида диним ҳосили, 
Куфр ила бўлмиш мубаддал, номусулмонимға айт.
  
Буки қилмишам жаҳон-у жонни анинг садқаси, 
Юз туман жон-у жаҳондан яхши жанонимға айт.  

Буки юз жон садқаси қилсам пушаймон бўлмағум,
Васлиға бир ваъда қилғандин пушаймонимға айт.  

Буки юз минг фитнакўзлиғ бўлса пайдо онсизим,
Қилмағум наззора ҳаргиз, кўзи фаттонимға айт. 

Буки чок айлаб ёқа, усрук чиқар эл қасдиға,
Мен ўлиб эл жон топар, бебоки нодонимға айт.
  
Даҳр боғи гуллари ҳуснин вафосиз эрканин,
Юзи гул, жисми суман, кўйи гулистонимға айт.
  
Эй Навоий, ҳеч гулшаннинг сенингдек хушнаво,
Булбули йўқ эрканин шоҳи сухандонимға айт.

“KAFOLAT sug’urta kompaniyasi” АJ 
Фарғона вилоят филиали омборида 
сақланаётган, қатъий ҳисобда турувчи 
бланкаларини суғурта марказлари но-
мига тарқатиш чоғида 11 дона А-4 (А-
4 480235, А-4 480236, А-4 480238, А-4 
480239, А-4 480240, А-4 480242, А-4 
493731, А-4 497177, А-4 497178, А-4 
497180, А-4 498380) серияли, 1 дона 
MIG (MIG 24201) серияли ҳамда 1 дона 
ММ (MM 87558) серияли суғурта полис 
бланкалари эҳтиётсизлик оқибатида 
йўқотиб қўйилганлиги сабабли 

БЕКОР ҚИЛИНАДИ. 

ДИҚҚАТ, ТЕНДЕР 
ТАНЛОВИ!

“Уруғчиликни ривожлантириш марка-
зи” давлат муассасаси Фарғона вилояти 
бошқармаси томонидан жорий йилнинг 1 
февралидан 25 февралига қадар вилоят 
туманларида фермер хўжаликларининг 
уруғчиликка ихтисослаштириш бўйича 
тендер танловлари ўтказилиши маълум  
қилинади. 

Танловда қуйидагилар эътиборга 
олинади:

— деҳқончилик маданиятининг юқо-
рилиги;

— экин майдонларининг юқори ҳосил-
дорлиги;

— пахта ва бошқа қишлоқ хўжалиги 
экинларини тайёрлаш режасининг сурун-
кали ошириб бажариб келинаётганлиги;

— фермер хўжалигида уруғчилик 
тажрибасига эга, малакали мутахассис 
борлиги ва уруғчилик талабларига риоя 
этиш мажбурийлиги;

— етарли қишлоқ хўжалиги техника-
ларининг мавжудлиги;

— сув таъминотининг яхшилиги;
— фермер хўжалигининг молиявий 

ҳолати.
Танловда иштирок этиш учун ариза-

лар “e-urug” (e-seeds) ахборот тизими 
орқали юборилади ва эълон берилган 
кундан бошлаб 25 кун муддатда тан-
лов ўтказилади. 

Тендер танлови тўғрисидаги батафсил 
маълумотларни “Уруғчиликни ривож-
лантириш маркази” ДМ Фарғона вилояти 
бошқармаси ёки туман қишлоқ хўжалиги 
бўлимларидан олишингиз мумкин. 

Мурожаат учун телефонлар: 
73 241-96-61, 91 780-39-34.

Узрли сабаблар мавжуд  
бўлганда, алоҳида ҳолат-
ларда (ҳомиладорлик, бо- 
ла туғилиши, вояга ет-
маганнинг тўла муома-
лага лаёқатли деб эълон 

қилиниши – эмансипация), никоҳ ту-
зишни хоҳловчи шахсларнинг илтимо-
сига кўра, никоҳ тузилганлигини қайд 
этиш жойидаги туман, шаҳар ҳокими то-
монидан никоҳга кириш ёши бир йилдан 

рзоннинг рзоннинг 
    шўрваси    шўрваси 
       татимайди"ми?татимайди"ми?

Ўтган ҳафтада ярмаркадаги нарх-
навони кузатганимизда, бир килограмм 
шакар 13000, новвот 15000, тухум (до-
наси) 1000, пиёз ва сабзи 3000, кар-
тошка 4000 сўмдан сотилаётганининг 
гувоҳи бўлдик. Бошқа расталарда бу 
маҳсулотлар турига қараб 1000 сўмдан 
тортиб, 3000 сўмгача қимматроқ савдо-
га чиқарилган. Гуруч, ловия, мош каби 
озиқ-овқатлар нархларида деярли тафо-
вут йўқ.   

Эътиборимизни тортган жиҳатлардан 
бири шундаки, ярмаркада гўштнинг нар-
хи бирмунча арзон. Аниқроғи, бозорда 
1 килограмм мол гўштига 100 минг, қўй 
гўштига эса 125-130 минг сўм нарх бел-
гиланган бўлса,  озиқ-овқат ярмаркаси-
да мол гўшти  65 минг ва қўй гўшти 85 
минг сўмдан “сотилмоқда”. 

Нега “сотилмоқда”ни қўштироқ ичига 
олдик. Аввало, ярмаркадан гўшт харид 

қилган  харидорларнинг сўзларига эъти-
бор берайлик.

–  Қўй гўштига 85 минг сўм нарх ёзиб 
қўйилганини кўриб, бир килограмм 
торттирдим. Сотувчи 120 минг сўм олди. 
Нега ёзилганидан қимматроқ пул олаёт-
ганини сўрасам, “85 минг сўмлик гўштни 
барибир олмайсиз” деди. Арзон нарх-
дагисининг сифати яхши эмас экан-да, 
деган фикрга келдим, – дейди Фарғона 
шаҳрида яшашини, аммо ўзини таниш-
тиришни истамаган аёл. 

Ёнимизда турган яна бир харидор 65 
минг сўмга мол гўшти олгани, унда су-
як ва ёғнинг кўплигини кўрсатиб, эъти- 
розини айтиб ўтди. Қўллари чаққон 
қассобларга кузатувимизни билдирма-
ган ҳолда, нарх-навонинг икки хилли-
гидан ўзаро гап талашиб қолган хари-
дорларнинг “аччиқ” гапларини эшитдик. 
Англадикки, ярмарка орқали арзон 

нархда харидни амалга ошириш мумкин, 
бироқ бу ерда савдогарнинг истаги ха-
ридор манфаатидан анча устун туради. 
Яъни, арзонга маҳсулот олишнинг тар-
тиби шундай: берганига рози бўлиб ке-
таверасиз.

– Ёзилган нархлар шунчаки харидор-
ларни жалб этиш учун экан, – дейди ха-
ридор Ҳуснида Умматова. – “Арзоннинг 
шўрваси татимас” деганларидек, ҳозир 
бир килограмм қўй гўшти олиб, пакетга 
яхшилаб разм солсам, гўшт очиқда тур-
гани учун совуқ еб қуруқшаб қолибди. 
Эътироз билдирганимда, қассоб “Дидин-
гизга мос гўшт павильонда бўлади” деди 
кинояомуз. Бу ерда маҳсулотлар муз-
латгичда сақланмайди. Ҳеч бўлмаганда, 
гўштнинг устига ҳашарот қўнмаслиги 
учун дока ўрашлари керак-ку! Ёнимда 
нақд пул оз эди. Пластик карточкамни 
берсам, терминали йўқ экан, пул ечиш 
учун қаергадир кетди, анча вақт кутиш-
га тўғри келди.

Ҳақиқатан ҳам, ярмаркада пластик 
карталар орқали савдо-сотиқ қилишнинг 
имкони йўқ. Бу харидорлар учун ортиқча 
оворагарчилик ва ноқулайликлар 
туғдирмоқда. 

 “Марказий деҳқон бозори” раҳбари 
Тоҳиржон Нуриддиновнинг таъкидла-
шича, ярмаркага 10 дан зиёд фермер 
хўжаликлари бириктирилган бўлиб, 
улар ўзлари етиштирган маҳсулотларни 
“даладан – дастурхонгача” тамойили 
асосида арзон нархларда харидорлар-
га етказиб беришмоқда. У ярмаркада-
ги барча расталар тез орада терминал 
билан таъминланишини айтаркан, гўшт 
маҳсулотлари нархи пештахтадаги 

ёзув ва сотувдаги билан бир хил эмас-
лигининг сабабини фермерлар зиён 
кўрмаслиги учун шундай қилинаётгани 
билан изоҳлади. Демак, бозорни бу 
тарздаги “арзонлаштириш”дан фермер-
лар манфаатдор бўлмайди. 

–  Ушбу ярмаркада 5 йилдан буён 
гўшт сотамиз. Агар 65 минг ёки 85 минг 
сўмга суяк ва ёғи камроқ гўшт сотсак, 
ҳайвонларни боқиш учун сарфлаган 
харажатларимиз қопланмайди, – дей-
ди “Фарғона чорва ишонч” масъулияти 
чекланган жамияти раҳбари Сардорбек 
Ғуломов. – Авваллари мол-қўй парва-
ришлаш учун 7 фоизли имтиёзли кредит 
ажратилар эди.  Нима бўлди-ю, ҳатто 
чорвачиликка ихтисослашган фермер-
ларга ҳам бу турдаги кредитлар берил-
май қўйди. Ем-хашак қиммат, бу эса гўшт 
нархига таъсир кўрсатмасдан қолмайди. 

Дарвоқе, деҳқон бозорларида нарх-
наво барқарорлигини таъминлаш, би-
ринчи навбатда, ем-хашак етиштириш 
ҳажми ва сифатини оширишни тақозо 
этади. Бунинг учун чорва ҳайвонлари 
озуқа экини майдонларини кўпайтириш, 
қишлоқ хўжалигининг инновацион усул-
ларини амалиётга янада кенгроқ татбиқ 
этиш лозим. Натижада ўзимизнинг 
озуқалар билан фермер хўжаликлари 
ва аҳоли эҳтиёжини тўла қоплаш имко-
нияти яратилади. Бу эса, харажатларни 
камайтириб, бозорлардаги нарх-навога 
ижобий таъсир кўрсатади, озиқ-овқат 
хавфсизлиги вужудга келади. Энг 
муҳими, сотувчи ва харидор ўртасидаги 
эътирозлар барҳам топади.

Муаттар ТУРҒУНБОЙ қизи. 

MUHAMMAD 
AL-XORAZMIY NOMIDAGI 

TOSHKENT AXBOROT 
TEXNOLOGIYALARI 

UNIVERSITETI FARG‘ONA 
FILIALI 

QUYIDAGI BO‘SH 
LAVOZIMLARNI EGALLASH 

UCHUN TANLOV E’LON QILADI:
I. Kafedra mudiri lavozimiga:
1. “Tabiiy fanlar” kafedrasiga – 1 o‘rin.
II. Katta o‘qituvchi lavozimiga:
1. “Tabiiy fanlar” kafedrasiga  – 2 o‘rin.
2. “O‘zbek tili va gumanitar fanlar” 
kafedrasiga  –             1 o‘rin.
III. Assistent lavozimiga:
1. “O‘zbek tili va gumanitar fanlar” 
kafedrasiga  –             1 o‘rin.
Tanlovga ariza va hujjatlar qabul qilish 

muddati e’lon chiqqan kundan boshlab bir 
oy.

Manzil: Farg‘ona shahri, Mustaqillik 
ko‘chasi, 185-uy. Telefon: 73-226-
82-09. Telegram: https://t.me/
kengashkotibi

Никоҳни қайд этишда 
ҚУЛАЙЛИКЛАР ЯРАТИЛДИ

Ўзбекистон Республикасининг Оила кодекси 14 ва 15-моддаларига мувофиқ, никоҳланувчиларнинг ўзаро 
розилиги ва уларнинг никоҳ ёшига етганликлари никоҳ тузишнинг асосий шартлари ҳисобланади.

кўп бўлмаган муддатга камайтирилиши 
мумкин.

Никоҳ никоҳ тузишни хоҳловчи шахс-
лар бу тўғрисида белгиланган намунада-
ги ёзма ёки электрон ариза билан муро-
жаат этган кундан кейин бир ой ўтгач, 
ФҲДЁ органи томонидан қайд этилади. 

Ислоҳотлар натижаси ўлароқ, 
фуқаролик ҳолати далолатномаларини 
қайд этиш тартиби такомиллаштирилиб, 
ариза берилиши ва никоҳнинг расмий-
лаштирилишида кўплаб қулайликлар 
яратилди. Жумладан, авваллари никоҳ 
тузишни хоҳловчилардан бири узоқ 
масофада бўлиб, ФҲДЁ бўлимига ари-
за бериш учун келиш имкони бўлмаган 
ҳолатда, ариза шахснинг бири томони-
дан тўлдирилиб, ФҲДЁ бўлими мудираси 
томонидан тасдиқланган ҳолда, почта 
орқали иккинчи томонга тўлдириш учун 
жўнатиларди. Ариза тўлдирилган кундан 
бошлаб бир ойлик сана ҳисобланарди. 
Айниқса, никоҳланувчилардан бири ёки 

иккаласи ҳам республикадан ташқарида 
бўлса, ариза билан мурожаат қилишнинг 
имконияти мушкул эди. 

Бундан ташқари, фақатгина ари-
за билан мурожаат қилинган ФҲДЁ 
бўлимидан никоҳдан ўтиш талаб этилар-
ди. Агар бошқа ФҲДЁ бўлимига мурожа-
ат қилинса, янги муҳлат белгиланарди. 
Эндиликда бу каби муаммолар ижобий 
ечим топди. Яъни, фуқаролар ўрнига 
ҳужжатлар ҳаракатланиши, халққа дав-
лат идоралари хизмат кўрсатиш прин-
циплари амал қилмоқда.

Чет элларда ўқиётган талабалардан 
бири ёки иккаласига узоқ масофадан 
туриб ариза бериш имконияти ҳам яра-
тилди. Бунда mygov.uz сайти орқали 
электрон рақамли калитидан фойдала-
ниб, никоҳланувчилар ариза беришла-
ри мумкин. Шунингдек, танлаб олинган 
ФҲДЁ бўлимида ариза тасдиқлангандан 
сўнг тиббий кўрикдан ўтиш учун 
йўлланмаларни ФҲДЁ бўлимига келмай 

mygov.uz сайти орқали олиш имконияти 
яратилди.

Қулайликлардан яна бири шунда-
ки, никоҳ тузишни хоҳловчи шахслар-
нинг ўз истагига кўра ариза берган 
ФҲДЁ бўлимига боришларининг имкони 
бўлмаганда, республика бўйлаб танла-
ган ФҲДЁ бўлимидан қонуний никоҳдан 
ўтишлари мумкин. Яъни, ягона электрон 
ахборот тизими орқали экстерриториал 
тамойили тартибида никоҳни қайд этиш 
қулайлиги яратилди. Масалан, никоҳ 
тузишни хоҳловчи шахслар ариза бе-
риш учун ишлаш манзилларига яқинроқ 
ФҲДЁ бўлимига мурожаат қилиши, 
бироқ яшаш жойларига яқинроқ бўлган 
фуқаролик ҳолати далолатномаларини 
ёзиш бўлимидан никоҳдан ўтишлари 
мумкин. 

О.ИСМОИЛОВА,
Фарғона шаҳар 2-сонли ФҲДЁ 

бўлими мудираси. 

Тошлоқ тумани, “Садда” МФЙ, 
Муқимий кўчаси, 20-уйда жойлашган 
“BRR TEXITLE HOUSE” МЧЖга бе-
рилган думалоқ муҳр ва тўртбурчак 
штамп йўқолганлиги сабабли 

БЕКОР ҚИЛИНАДИ.

""

“BAGDOD BEST SEEDS” масъулияти чекланган жамияти (СТИР: 310105511) 
Ўзбекистон Республикаси Вазирлар Маҳкамасининг 2024 йил 2 октябрдаги 
“Қишлоқ хўжалиги экинлари уруғчилиги тизимини янада такомиллаштириш-
нинг қўшимча чора-тадбирлари тўғрисида”ги 622-сонли қарорига мувофиқ, 
“RISHTAN BEST SEEDS” МЧЖга бирлаштирилиши муносабати билан қайта 
ташкил этиш бошланганлигини маълум қилади. 

Талаблар Фарғона вилояти, Риштон тумани, “Хуррамобод” МФЙ, Ар-
Рошидоний кўчаси, 203-“в” уй манзили  бўйича тақдим этилиши мумкин. 

Алишер НАВОИЙ ғазали

Бошланиши 
1-бетда.

Газета "Zakovat nashriyot uyi" МЧЖ босмахонасида 
таҳририятнинг оригинал макети асосида офсет усулида А-2 

Бош муҳаррир:   
Рустам ОРИПОВ  

МУАССИС: 
"Farg‘ona haqiqati" va 
"Ferganskaya pravda" 

gazetalari tahririyati  
Саҳифаловчи: Алишер Розиқов.

РЕКЛАМА ВА ЭЪЛОНЛАР

4 Farg'ona  aqiqati 2025-YIL

Заъфарон инсон организми ҳужайраларини 
озиқлантириш билан бирга, терини 
силлиқлайди, рангини тиниқлаштириб, хотира 
ва ақлий фаолиятни яхшилайди, кайфиятни 
кўтаради. Шунингдек, кўплаб касалликларни 
даволовчи шифобахш хусусиятга эгалиги билан 
тиббиётда алоҳида ўрин тутади. 

Сўхнинг пурвиқор тоғлари бағрида танга даво бўлган 
минг турдаги гиёҳлар ўсади. Ерлик аҳоли табиатан 
меҳнаткаш инсонлар эмасми, улар етиштираётган 

ноёб ва камёб бўлган заъфарон бугун экспортбоп маҳсулот 
сифатида туманнинг ташриф қоғозига айланмоқда. 

2022 йилда яхши ният билан 5 гектар ер майдони заъфа-
рон етиштириш учун ажратилган эди. Дастлабки йилда 5 ки-
лограмм ҳосил олинган бўлса, орадан икки йил ўтиб, 20 ки-
лограммдан ортди. Туманда заъфарон парваришининг йўлга 
қўйилгани нафақат қимматбаҳо маҳсулот олиш, балки чекка 
ҳудудда мавсумий янги иш ўринларини яратиш, аҳолининг 
даромад манбаини кенгайтириш имконини берди. Ўтган йил-
да ҳосилни йиғиштириб олишга 40 нафарга яқин фуқаро 
жалб этилган бӯлса, ҳозирда 10 дан ортиқ хотин-қизлар со-
тувга тайёрланаётган маҳсулотни қадоқлашмоқда.

Эндиликда Сўх заъфарони ички бозордан ташқари, хори-
жий давлатларга ҳам сотилмоқда. Жумладан, Қувайт давла-
тига 20 килограмм маҳсулот етказиб бериш учун 300 минг 
АҚШ долларилик  шартнома имзоланди. Айни кунларда мах-
сус қадоқланган заъфаронни ҳамкор давлатга юбориш ишла-
ри бошланди. 

– Жорий йилда туман бўйича 8,6 миллион АҚШ доллари 
миқдоридаги қишлоқ хўжалиги, 7,5 миллион долларлик са-
ноат маҳсулотларини ташқи бозорга чиқариш режалашти-
рилган. Бизда етиштирилаётган заъфароннинг чет давлат-
ларга экспорт қилиниши, шубҳасиз, Сўхнинг бу соҳадаги 
салоҳиятини оширишга хизмат қилади, – дейди туман ҳокими 
ўринбосари Адҳам Сафаров. 

Жаҳонгир СОБИРОВ.

Расмий маълумот йўқ, лекин кузатувчиларнинг таъкид-
лашларича, Фарғона вилоятида кўпхотинлиликлар сони 
тобора ошиб бораётир. Қайси маҳаллада бўлманг, албатта 
камида бир-икки нафар эркакнинг норасмий бўлса-да, 
икки ва ундан ортиқ аёли борлигини тасдиқлайдилар. Ви-
лоятда эса 1063 та маҳалла фуқаролар йиғини бор. Ҳатто 
бир маҳаллада биттадан бўлганида ҳам кўпхотинлиликлар 
Фарғона вилоятида мингдан ортиқ, дейиш мумкин.

Узоқ вақтгача бунинг сабаби турлича, масалан, эркаклар 
камлигидан деб талқин қилиб келинди. Аммо вилоят ста-
тистика бошқармаси эълон қилган рақамларни ўқиганлар 
кўпхотинлиликнинг ортиб бориш сабаби бу эмаслигини билдилар.

Расмий маълумотга кўра, Фарғона вилоятида 2025 йил 1 январь 
ҳолатига доимий аҳоли сони 4 144 653 нафар. Унинг 2 052 700 
нафари аёллар бўлиб, эркаклар эса 2 091 953 нафарни ташкил 
этади. Яъни, эркаклар сони аёлларга нисбатан 39 253 нафарга 
кўп. Демак, Фарғона вилоятида кўпхотинлиликнинг ортиб бориши 
баъзилар шу пайтгача таъкидлаб келганидек, гўё эркаклар сони 
“камлиги”дан эмас экан...

Ўз мухбиримиз.

Муассасада 16 мингдан зиёд 
талаба ўқийди. Муҳандислик 
соҳаси бўйича етук кадрлар тай-
ёрлашга ихтисослашган ушбу  
билим даргоҳи бугунги гло-
баллашув шароитида анъа-
навий таълим ёндашувлари 
билан чекланиб қолмай, за-
монавий ва илғор методлар-
ни амалиётга татбиқ этишга 
интилмоқда. Сунъий интеллект 
ва работотехника каби соҳалар 
иқтисодиёт ва ижтимоий ҳаётда 
тобора муҳим аҳамият касб 
этаётган бугунги кунда инсти-
тут халқаро талаблар асосида 
рақобатбардош кадрлар тайёр-
лашни ўз олдига мақсад қилиб 
қўйган. Ушбу ёндашув доира-
сида илмий-тадқиқот фаолияти 
ва технологик янгиликларни 
таълим жараёнига интеграция-
лаш асосий йўналиш сифатида 
белгиланган. 

Юртимизда инсон ҳуқуқлари, 
эркинликлари, шаъни ва қадр-
қиммати олий қадрият сифатида 
эътироф этилиб, ўзининг конс- 
титуциявий асосига эга бўлди. 
Биргина “Ёшларга оид давлат 
сиёсати тўғрисида”ги қонун 
асосида баркамол, муста-қил 
фикрлайдиган, мамлакатимиз 
истиқболи учун масъулиятни 
ўз зиммасига олишга қодир, 
ташаббускор, халқ манфаати 
йўлида бор салоҳиятини са-
фарбар қиладиган шижоатли 
ёшларни тарбиялаш, улар-
нинг интеллектуал ва ижодий 
салоҳиятини рўёбга чиқариш 
учун мустаҳкам ҳуқуқий пойде-
вор яратилди. 

Айниқса, ёшларнинг истеъ-
доди ва юксак ақлий заковати 
ҳамиша эътироф этиб келинаёт-
гани уларга катта куч, шижоат 
бағишлаб, ҳамиша олға инти-
лишга чорламоқда. Истеъдод-
ли авлодларни ҳар томонлама 
қўллаб-қувватлаш мақсадида 
ташкил этилган Зулфия номида-

Раъно БОЙҚЎЗИЕВА,
Фарғона политехника 
институти "Ижтимоий 
фанлар ва спорт" 
кафедраси ўқитувчиси 

ЁШЛАРГА 
       ТАЯНЧ БЎЛАЙЛИК! 

Улар 
бизнинг 

ифтихоримизга 
айланишади

Мустақил ҳаётга қадам 
қўяётган йигит-қизлар дав-
лат ва жамият тараққиётини 
таъминлашда ҳал қилувчи 
катта куч. Фарғона политех-

ника институтида ёшларни ватанпарвар-
лик, миллий анъана ва қадриятларимизга 
ҳурмат руҳида тарбиялаш, маънавий етук 
ва жисмонан соғлом авлодни вояга етка-
зиш, уларнинг ҳуқуқ ва манфаатларини 
ҳимоя қилиш борасида муайян ишлар 
амалга оширилмоқда.

ги давлат мукофоти совриндо-
ри бўлиш ҳар бир қизнинг эзгу 
орзусига айланган. Ўтган йили 
қурилиш факультети талабаси 
Муҳайё Йўлдошева ана шундай 
бахтга муяссар бўлди. 

Институтда талабалар тафак- 
курини янада бойитиш мақсади-
да турли маънавий-маърифий 
тадбирлар, мақсадли танлов-
ларнинг ўтказилаётгани йигит-
қизларимизнинг истеъдодига 
қанот бўлмоқда. Хусусан, 10 
мингдан ортиқ ўқув-услубий ва 
бадиий адабиётлар фондига эга 
бўлган кутубхонанинг фаол аъ-
золари ҳам ёшлар. Ўтган ўқув 
йилида олий таълим муассасала-
ри ўртасида ўтказилган “Китоб-
хон ёшлар лигаси” танловининг 
республика босқичида ишти-
рок этган ишлаб чиқаришда 
бошқарув факультети тала-
баси Ойчеҳра Холматжонова 
ғолибликни қўлга киритди. Жиз-
зах политехника институтида 
архитектура ва қурилиш соҳаси 
учун кадрлар тайёрловчи олий 
таълим ташкилотлари талаба-
лари ўртасида ўтказилган “Янги 
Ўзбекистон: илм қалдирғочлари 
– 2024” талабалар III халқаро 

анжуманида институтимизнинг 
қурилиш факультети жамоаси 
ғолиблар қаторидан жой олди.  

Вилоятдаги олий таълим му-
ассасалари ўртасида ўтган “За-
коват” интеллектуал ўйинининг 
республика босқичида инсти-
тут ёшларидан иборат жамоа 
муваффақиятли иштирок этди. 
Фарзандларимизнинг улғайиш 
поғоналарида “Маҳалла – ўқув  
муассасаси ва ота-она” ҳам-
корлиги ҳам жуда катта сама-
расини бермоқда. “Бир болага 
– етти қўшни ота-она” дейди 
халқимиз. Инсон камолоти-
да ҳам ота-онанинг тарбияси 
ва муҳитнинг бевосита таъси-
ри мавжуд ҳамда инкор қилиб 
бўлмас кучдир. Боланинг бўш 
вақтидан унумли фойдаланиши-
ни ташкиллаш, қизиқишидан ке-
либ чиқиб спорт машғулотларига 
жалб этиш нафақат ота-онадан, 
балки у таълим олаётган ўқув 
даргоҳидан ҳам катта масъули-
ят талаб этади. 

Талабаларимиз спортнинг қа- 
тор турларида юқори натижа-
ларни қайд этишмоқда. Тер-
миз шаҳрида муайтай бўйича 
ўсмирлар ва ёшлар ўртасида 

бўлиб ўтган Ўзбекистон кубо-
ги мусобақасида қурилиш фа-
культети талабаси Абдулҳаким 
Бўрибоев ғолиб бўлгани барча-
мизни беҳад қувонтирди. Шу-
нингдек, вилоят ҳокимлиги ва 
ички ишлар бошқармаси билан 
ҳамкорликда ўтказилган “Ки-
бермаданиятни юксалтириш ой- 
лиги” тарғибот-ташвиқот тад-
бирлари доирасида “Энг ях-
ши миллий контент” танлови 
ўтказилди ва унда механика-ма-
шинасозлик факультети тала-
баси Нилуфар Тоғаева фахрли 
биринчи ўринни қўлга киритди. 

Институт ёшлари хорижий 
тилларни ўрганишда ҳам кенг 
изланишмоқда. Бу нафақат чет 
тилини пухта билишга, балки ўз 
соҳасини дунё тажрибаси асоси-
да ўрганишларига йўл очмоқда.

Инсон тафаккури воқеликни 
идрок этиш мобайнида турли 
фикрлар, қарашлар, ғоялар таъ-
лимотини жорий этади. Респуб-
ликамизда таълим тизимининг 
ислоҳ қилиниши келажагимиз 
ворисларини ҳар томонлама 
билимдон ва кенг салоҳиятли 
қилиб вояга етишларига замин 
яратди. Улар замонавий би-

лимларга эга бўлиб, тафаккур 
олами ва дунёқараши ўзгарди. 
Энг муҳими, ёшлар онгида 
ўзига, келажакка ишонч туйғуси 
пайдо бўлди, шу азиз Ватан-
га дахлдорлик ҳисси шакллан-
ди, “ҳаётда ўзимнинг муносиб 
ўрнимни топишим муҳим” деган 
ғоя устуворлик касб этди.  

Хабарингиз бор, 2025 йил 24 
январда Ўзбекистон Республи-
каси Президентининг "Фарғона 
вилоятидаги олий таълим таш-
килотлари фаолиятини янада 
такомиллаштириш чора-тад-
бирлари тўғрисида"ги қарорига 
асосан, Фарғона политехника 
институти ва Тошкент ахборот 
технологиялари университе-
ти Фарғона филиали негизи-
да Фарғона давлат техника 
университети қайтадан таш-
кил этилмоқда. Ишонамизки, 
ислоҳот самараси ўлароқ, олий 
таълим ташкилотининг мавжуд 
ресурсларидан янада самарали 
фойдаланилади, илғор хорижий 
тажрибаларни жорий қилган 
ҳолда, юқори малакали ҳамда 
халқаро талабларга мос про-
фессионал кадрлар тайёрлаш 
янги босқичга кўтарилади, за-
монавий билим ва кўникмаларга 
эга олий маълумотли мутахас-
сис кадрларга бўлган эҳтиёж  
қопланади.

Баркамол авлод – Ўзбекистон 
тараққиётининг пойдеворидир. 
Ҳақиқатан ҳам, келажак ворис-
лари ҳақида қайғуриш бизга ша-
раф бағишлайди. Бу муқаддас за-
минда яшаётган ҳар қайси инсон 
ўз фарзандининг бахту саодати, 
фазлу камолини кўриш учун бу-
тун ҳаёти давомида курашади, 
меҳнат қилади, ўзини аямай-
ди. Ёшларни қўллаб-қувватлаш, 
уларнинг истеъдодини рўёб- 
га чиқариш, ташаббускорлигига 
қанот бағишлаш, албатта ўз ме-
васини бермай қолмайди.

Сўх заъфарони 
ҚУВАЙТГА 
ЙЎЛ ОЛДИ 

Билим олишга интилиши юқори бўлган қизалоқ 3-синф-
дан бошлаб, арифметика фани ва инглиз тилини 
чуқурроқ ўрганишга киришди. Ижтимоий тармоқлар 

орқали онлайн олимпиадаларда қатнашди. Бунинг натижаси-
да назарий билимлари мустаҳкамланди, ўзига бўлган ишончи 
ортди. У ҳозирда Фарғона шаҳридаги Президент мактабининг 
5-синфида таълим олмоқда.

–  Нуфузли муассасага энг иқтидорли ўқувчилар қабул 
қилинишини яхши билардим. Набирамнинг ўзига бўлган 
ишончи шу қадар юқори эдики, мақсадига эришиш йўлида ҳеч 
нарсадан чўчимади, – дейди бувиси Матлубахон ая Обидова. 

Амина инглиз тилини яхши ўзлаштириб олгани боис, 
суҳбатдоши билан бемалол мулоқот қилади, фикрларини 
эмин-эркин етказа олади. 

–   Ҳар қандай чет тилини ўрганиш учун,  биринчи навбат-
да, қизиқиш бўлиши керак. Илм чўққисини эгаллаш ҳаракати 
қанчалик эрта бошланса, ўзлаштириш осон бўлади, – дейди у.

Иқтидорли ўқувчи келажакда Буюк Британиянинг Кембриж 
университетида таҳсил олмоқчи. Орзуга айб йўқ.

Ўз мухбиримиз. 

Кичик жуссадаги 
КАТТА ОРЗУЛАР 

Аминанинг саводи 
чиққанида у эндиги-
на 5 ёшга тўлганди. 
Бошланғич синфда 

тенгқурлари ҳарф ёзиш-
ни ўрганаётганида, у 

бемалол китоб ўқирди. 
Аъло баҳоларга ўқишдан 

ташқари, одоби, наму-
нали тарбияси билан 
тенгдошларига ибрат 

кўрсатди.

КЎПХОТИНЛИЛИК  
ЭРКАКЛАР 
КЎПЛИГИДАН ЭМАС 

Юқоридаги аломатлар бемор 
Х.нинг юқумли қўтир касаллиги 
билан оғриганидан далолат бер-
ди. Бу касаллик ҳақида тушунча 
берадиган бўлсак, қўтир – юқумли 
бўлиб, уни қўтир кана паразитла-
ри қўзғатади, манбаи касалланган 
одам ҳисобланади. 

Паразитнинг фаоллиги кечқурун 
ёки тунда юқори бўлади, ана 
шу вақтларда унинг юқумлилик 
жиҳати ортади. Шахсий гиги-
енага амал қилинмаганда, уй 
ҳайвонларини парваришлаганда 
ёки улар билан ўйнаганда қўтир 

Шифокор маслаҳати

ТЕРИНГИЗ 
ҚИЧИШЯПТИМИ? 

Қабулга келган Х. исмли бемор бадани 
қичишаётгани, айниқса, бу тунда зўраяётганидан 
шикоят қилди. Тиббий текширувдан ўтказилганда, 
унинг тана терисида майда тугунчалар, эгри-буг-
ри, узунлиги 5-10 мм келадиган чизиқлар, қора 
нуқталар, жуфт пуфакчалар борлиги кузатилди. 
Қўл панжаси устки бўғимлари, бармоқ оралари, 
қўлтиқ атрофида ҳам касаллик белгилари бор 
эди. Ўз вақтида, мутахассис шифокорга муро-
жаат қилмагани ва қаттиқ қашлаш оқибатида 
терида тирналишлар келиб чиқиб, иккиламчи 
инфекцияга йўл очилганди. 

канаси юқади. Касалликнинг яши-
рин даври 7-10 кундан 20-30 кун-
гача ҳисобланади. Одам терисига 
тушган қўтир канаси тери остига 
кириб олади ва терини тешишда 
давом этиб, ковак йўллар тизими-
ни ҳосил қилади. Шу жойлардаги 
терида майда пуфакчалар тоша-
ди. 

Аҳолининг соғлом турмуш тарзи 
ва санитария маданиятини оши-
риш, шу жумладан, шахсий гигие-
нага қатъий риоя қилиш, чойшаб, 
ички кийим, кўрпа-тўшак жилдла-
рини ҳар ҳафтада алмаштириб ту-

риш, ювилган кийимларни дазмол-
лаб кийиш, бировларнинг ўрнида 
ётмаслик, пала-партиш жинсий 
муносабатлардан сақланиш қўтир 
касаллиги олдини олишнинг му-
ҳим шартларидир. 

Касаллик аниқланганда, ўз 
вақтида дерматовенеролог-шифо-
корга мурожаат қилган маъқул. 

Алишер ШАРИПОВ,
Республика ихтисослашти-

рилган дерматовенерология 
ва косметология илмий-
амалий тиббиёт маркази 

Фарғона филиали директори.


